
Avarabohitra Itaosy

Zandary nidaroka depiote, efa eny amin’ny fitsarana ny raharaha

Nisy ny zandary nidaroka
olom-boafidy depiote ny
sabotsy lasa teo, tamin’ny
hetsika nataon’ny antoko
TIM teny Avarabohitra
Itaosy, Antananarivo Atsi-
mondrano. Noho izay fi-
kasihan-tanana izay, na-
metraka fitoriana ny so-
lombavambahoaka Feno
Ralambomanana, depiote
TIM ao amin’ny Boribori-
tany faha-3, manoloana
ny herisetra nataon’ny
mpitandro filaminana ta-
miny amin’ny fandraisana
vozon’akanjo sy ompa ny
sabotsy lasa teo. Maneho
tsy fanomezana hasina
ny solombavambahoaka
izany fomba fihetsika

izany. Ny lalàna no hitsa-
ra ny rariny sy hitsiny

amin’izany.
Misy sata manokana mi-

fehy ny solombavamba-
hoaka ary voasoratra
anatin’ny karatra maha-
solombavambahoaka azy
fa: "didina ny manampa-
hefana sivily sy miaramila
hamela malalaka ny tom-
pon’ity karatra ity han-
deha na aiza na aiza, ka
hanampy sy hifarimbona
aminy ka hampiasa hery
raha ilaina". Saingy fam-
piasan-kery amina solom-
bavambahoaka indray, no
nataon’ilay raikalahy mpi-
tandro filaminana. Midika
fa toa efa mirefarefa
amin’ny tany ireto herim-
pamoretana baikon’ny fi-
tondrana Rajoelina ireto.

Stefa

Loko politika

Lasa resabe ny fanaovana

akanjo volon-daoranjin-

dRajoelina

Ny Valosoa sy fakafakaFihaonana nokarakarain’ny CEni

Mitaky fifidianana madio sy marina eken’ny rehetra ny mpivory

T
ontosa omaly teny amin’ny Novotel Alarobia-Ivan-
dry ny fihaonana nokarakarain’ny CENI, momba
ny resaka fifidianana ho avy, dinika sy fifanakalo-

zan-kevitra nokarakarain’ity vaomieram-pirenena ity
manodidina ny fifidianana, hisian’ny voka-pifidianana
madio sy marina ary eken’ny rehetra.
Voaasa tamin’izany ny antoko politika, ny fiarahamo-
nimpirenena, ny masoivoho vahiny eto Madagasikara,
ny fiangonana toy ny avy amin’ny FFKM sy ny hafa.
Betsaka ny fampanantenana tao anaty ny kabary fa-
nokafana nataon’ny filohan’ny CENI, Dama Andriana-
risedo milaza, fa adidiny sy andraikiny ny mandrindra
sy miantso amin’ny fikaonandoha sy fifampiresahana,
hoy ny filohan’ny mpanohitra Marc Ravalomanana.
Raha ny fahitana avy ivelany dia toa efa vonona ny
CENI hametraka ny fepetra sy lalàna rehetra tokony
hilaminan’ny fifidianana. Kanefa ireny, hoy izy, noenje-
hina izahay tany Itaosy, ka asa indray na ho enjehina
rahampitso. Te-hiteny rehefa avy eo hoe tena marina
ve ny teninao sa tsy marina? Fanombohana izao, ilaint-
sika, ary rehefa miasa miaraka vao ahitantsika azy.
Raha mandainga izy dia hitan’ireo ray aman-drenim-
piangonana sy ireo vazaha teo hoy ihany ny filoha na-
sionalin’ny TIM sy ny rodoben’ny mpanohitra RMDM.
Izay ilay hoe ho hitan’ny havany eo. Ankoatra izany,
raha nanontany ny mpanao gazety hoe: ampy anetra-
hana fifidianana mangarahara ve ny hetsika ataon’ny

CENI, dia namaly ny filohan’ny mpanohitra fa matoky
izy raha toa ka miditra ao ny FFKM. Noho ny lalana
ratsy hoy izy dia ho sarotra ny fanentanana, fa isaky
ny fokontany kosa dia misy ny FFKM, ka tsy hanahi-
rana raha miditra izy ireo. Ireo rehetra nandray fitene-
nana nandritra izany ihany koa dia samy nanambara
ny tokony hisian’ny fifidianana madio sy marina, man-
garaharaha, mba ho eken’ny rehetra ny fifidianana
hatao amin’ity taona ity.

Isambilo

Ny filoha Marc Ravalomanana (mijoro ankavia), nandray fite-
nenana, nandritra ny fivoriana nokarakarain’ny CENI omaly.

Ny herisetra nataona zandary tamin’ny depiote Feno 
ny sabotsy lasa teo.

Prefet an’i Toamasina

Tsy manana fahefana hitsabaka amin'ny asam-pitsarana hoy ny SMM

Manoloana ny fanapa-
hana ara-panjakana no-
raisin'Andriamatoa Pré-
fet-an'i Toamasina ta-
min'ny faha-09 martsa
2023 lasa teo, taratasy
nalefa tamin'ireo Vadin-
tany miasa ao Toamasina,
Ny Sendikan'ny Mpitsara
eto Madagasikara dia
manao izao fanambarana
izao:
-Ny fanapahana izay no-
raisina, na dia ny vadin-
tany aza no hiantefan'
izany, dia manohintohina
feno ny asam-pitsarana
satria mitondra sakana
amin'ny fanatanterahana
ny didim-pitsarana raiki-
tra. Tsy misy maha-fitsa-
rana ny fitsarana raha toa
ka tsy misy ny‚ fanatante-
rahana didim-pitsarana ;
-Homban'ny SMM ma-
nana ny resaka fitan-
droana ny filaminam-
bahoaka indrindra ana-
tin'izao‚ taonam-pifidia-
nana izao, fa tsy ekena

kosa ny fanitsakitsahina
ny fenitry ny tany tan-da-
làna‚ sahala amin'izao
fandraisana fanapahana
izao ;
-Tsy manana fahefana hit-
sabaka amin'ny andraiki-
tra sy asam-pitsarana ny
solon-tenam-panjakana
ao Toamasina, satria
izany fantanterahana
didim-pitsarana fandroa-
hana izany dia‚ mbola
tandrifin'andraikitry ny fit-

sarana feno, eo am-pela-
tanan'ny Tonia Mpam-
panoa Lalàna Ambony sy
ny Tonia Mpampanoa La-
làna ;
-Ny fanatanterahana an'io
fanapahana izay norai-
sin'ny Préfet-n'i Toama-
sina io dia toa midika‚
fanomezana vahana ho
an'ireo olona izay sady
efa tsy manan-jo, no tsy
manana titre amina tany,
ho an'ireo mpamahatra

amin’ny tanin'olona ma-
nana taratasy ara-dalàna,
ary‚ indrindra indrindra fa
fanaovana tsinontsinona
ny fotoana lanin'ireo
manan-draharaha mano-
loana ny fitsarana izany.
Marihina anefa fa ny Fan-
jakana dia nanamafy ny
ady atao amin'ireo mpan-
gala-tany eto Madagasi-
kara nandritra ny Collo-
que National Foncier ta-
min’ny volana jona 2022.
Koa araka izany : Takian'
ny SMM tsy misy fepetra
sy tsy misy hatak'andro
ny hisintonan'Andriama-
toa Préfet-n'i Toamasina
ny fanapahana noraisiny
taorian’ny fivorian’ny
OMC, izay tsy natrehin’ny
Tonia Mpampanoa La-
làna, hoy ny fanambarana
nosoniavin’ny filohan’ny
Sendikan’ny mpitsara eto
Madagasikara (SMM):
Mbitanarivo Andriantsiho-
risoa.

Nangonin’Isambilo

Lasa ataon'olona resaka ny fanaovana ny akanjo

Rajoelina miloko volon-daoranjy iny, ka na ny mpi-

tatitra rano sy mpamaky vato, mpitaona biriky eny

amin’ny carrière Analamahitsy zatra manao ireny

akanjo ireny aza nilaza fa : aleo atsahatra ny fampi-

rantiana io akanjo io ho anay efa sahirana, sao ha-

mono rehefa misy sakoroka, sy zava-mitangorona

samihafa. Tandremo 'ty loko e ! Vao nahare ny zava-

niseho tany Sambava faritra Sava, momba ilay mpi-

tondra Bajaj iray nanao akanjo Andry Rajoelina ny

ankamaroan'ny olona, dia samy nilaza fa efa tokony

ho fadiana, indrindra fa ireny olona mpifamezivezy,

mpitaona entana sy ny sisa... ireny ny fanaovana

ireny akanjo politika ireny, satria efa leo tokoa noho

ny zava-mitranga, ny adim-piainana tsy voavaha, ny

fahantrana mihoa-pampana ny vahoaka, ka raha

mandeha tokana nefa mbola misalotra ireny dia

mety tsy ahazo rariny mihitsy rehefa misy ady ma-

fana, fifanolanana mitranga n'aiza n'aiza.

Tsy vitsy amin'ireo mpitarika sarety, posiposy, no

mbola mitafy ireny akanjo ireny. Ny olona sahirana

ara-asa mivezivezy eny rehetra eny toy ny mpat-

saka, mpamafa lalana, mpitaona entana no betsaka

manao iny loko "orange " iny, ka raha vao misy

tranga hafahafa miseho, dia mety ho lasibatra ihany

izy ireny. Efa tofoka ny vahoaka satria sahirana, ka

na fitafiana tsotra aza no fiheverana azy ireny, dia

toy ny mahita an-dRajoelina manatrika, mampitain-

taina andian'olona lasa mi-PIPI mihitsy: izao ve ilay

velirano tena izy, sa vely rano hafakely manara-pe-

nitra, toy ny efa nahazo ny mpitandrina Fjkm ta-

min'ny 2009 ireny? Tokony hasiana fitandremana ny

fanaovana ireny akanjo ireny araka izany, satria ny

ambony no mila ny loko, nefa ianao aty ambany, tsy

ampy fivelomana no mijinja ny nafafiny rehefa misy

grevy, ady politika, sy teny tsy voahevitra ataon'ny

mpitondra.

Beharo

Ny filohan’ny SMM Mbitanarivo Andriantsihorisoa.

Kaonty fako hatrany hatrany no fitaovana ampiasaina,
Ho an`ireo mpitondra vendrana efa an-dalam-pialana aina.
Ireny no hamafazan-dainga sy entina mirehareha,
Rehefa injay  efa tsaroana ho tapi-dalana haleha !

Ry bemolotra no havanana amin-javatra toy ireny.
Maro ireo nokaramainy mba hihiaka sy hiteny.
Saingy zavatra tsy marina , izany hatrany no afafiny,
Hamelezany ny hafa izay atsangany ho rafiny !

Kaonty fako no indreny fa maniry toy ny anana,
Hamotehana ny hafa mialoha ny fifidianana.
Tsy dia zava-mahataitra , tetika mirefarefa.
Ny hany tokana ho voafitany dia ireo « zefa tena zefa »!

Ireo olona efa tonga saina , tsy ho voafitaka intsony,
Fa mahay mikombom-bava, mba tsy haloto ny ao am-pony.
Tsy ny “vavabe” akory no hibatana fandresena,
Mainka ireny no hitsarana ireo tsy manam-pahendrena !

…Ka mahaiza re mandinika ary koa mitsakotsako
Ry mpandainga tia miafina ao anaty kaonty fako,
Fa “ny marina tsy maty” sady vonona handresy,
N`inona n`inom-panenjehana na koa fingana misesy !

TSIMIMALO (24-03-23)

Ry mpampiasa kaonty fakoRy mpampiasa kaonty fako

TONONKALO



A
o anaty fitotonganana ankehitriny ny ekipam-
pirenena Malagasy, ny Barea A. Niaraha-nahita
ireny voka-dalao ratsy tamin’ny alakamisy

ireny. Tsy asiana resaka intsony ny amin’iny, fa ny fo-
sitra miteraka izao fahavoazana izao, dia hoventesina
indray eto, fa noho ny fampidirana ny resaka politika
ao anatin’ny sehatry ny baolina kitra malagasy. Efa
niteny ihany izahay, tao anaty lahatsoratra teto
amin’ity gazety ity, fa mandratra ny baolina kitra io fi-
hetsika ataon’i Andry Rajoelina io, tamin’izy nivatra-
vatra niteny tamin’ireo mpikambana eo anivon’ny
Federasiona (FMF) rehefa nigadona teny Ivato fa avy
ivelany. Nanampy izany ny fiarovany ny toeran’i Ni-
colas Dupuis, nanoloana ny fanesorany ny filohan’ny
FMF azy, ity farany izay tsy nitsahatra ny noenjehiny.
Vao mainka ihany koa nanampy trotraka izany ny fi-
kotrehan’ireo filohan’ny ligy maromaro nandona ny
mpikambana ny FMF, ka nitady izao fomba samihafa
hanoloana iry filohan’ny FMF noenjehina satria tany
ivelany no nandositra nialokaloka. Tratran’ireo mpa-
nenjika ny tanjona nokendreny tao anatin’izany. Tsy
azo isalasalana ihany koa, fa tafiditra tanteraka ny re-
saka politika. Maratra ny baolina kitra malagasy na
dia niezaka ny tsy hahatongavan’izany aza ireo mpi-

lalaon’ny Barea CHAN, dia izy ireny niaro ny vonina-
hitr’i Madagasikara ireny. Mbola nitadiavan-kevitra in-
dray anefa ny mbola nampidirana resaka politika
taorian’izay. Raha tsy voaaro mafy koa izany dia ha-
nara-dia ny nitranga amin’ny Barea A. Ny fanarenana
aza izao mbola any an-kibon’ny omby, satria ireo
mpampiditra resaka politika tsy mahay manao izany
velively. 
Mila sarotiny amin’ity taranja iray ity ny Malagasy tsy
idiran’ny resaka politika. Io mantsy no azony ijapiana
sy araraotina hakàna ny fon’ny vahoaka satria hitany
fa misarika ny maro manerana ny Nosy io sehatra io.
Niaraha-nahita tsara izany teny amin’ny kianja-
ben’Imahamasina ireny. Ny fitondrana ankehitriny, dia
efa fantatra tsara, fa isarangotany avokoa izay azony
isarangotana rehetra ahafahafana miseho amin’ny
vahoaka fa miaraka sy mitsinjo ny vahoaka izy ary
manao asa ho azy. Efa tara tanteraka mantsy izy
amin’ny fampandrosoana ny firenena ary tsy tafa-
voaka mihitsy dia atao avokoa izay azo araraotina re-
hetra hanampena-maso ny vahoaka malagasy mba
hahazoana ny fony. Tsy fahaizana mitantana firenena
avokoa no fototr’izany rehetra izany.    

Sôh’son

3Lah 1417 Sabotsy 25 marsa 2023Politika

Maratran’ny politika ny kitra Malagasy

Tsy atao hahagaga ny faharesen’ny Barea A ireny

Ny Valosoa sy hadihady

www.gvalosoa.com

Ny volana Septambra
taona 1997 no niorina ny
Radio Fahazavana. Eto
Antananarivo ny foibeny
ary niparitaka tany amin’
ny faritany taty aoriana,
toy ny ny tany Sambava,
Toamasina, Ambatondra-
zaka ary Mahajanga. Ra-
dion’ny Fjkm izy io ary
manaraka ny tondrozo-
tran’ny foibe Fjkm dia ny
hoe ho fampandrosoana
ny olona rehetra sy ny
olona manontolo. Maro
ireo tale efa nifandimby
nitantana ny Radio tao
anatin’ny 25 taona,  ka ny
mpitandrina Tiburce Soa-
vinarivo no mitantana azy
ankehitriny, raha Ravoa-
hangiarison Didier no tale
teo alohany. Rantsana ao
amin’ny AFIFAB na Sam-
panasa Fifandraisana sy
Fampahalalambaovao ny
Radio toy ny sitweb, ny
gazety Marturia Vavolom-
belona ankoatry ny FTV.
Momba ireo mpiasa kosa,
dia maro no nanao fiofa-
nana ho mpiasan’ny
Radio tany am-piando-
hana saingy vitsy no tafa-
janona. Santionany tamin’
ireo mpiasa nanodina ny
Radio Fahazavana ta-
min’izany i Nkaja Randria-
narivo mpanao gazety
izay efa ho tapitra ny fa-
namarihana ny jobily vola-
fotsiny. Nanohy ny diany i
Toky Rakotorisoa tekni-
siana, izay nosokafana
teny amin’ny Fjkm Fana-
vaozana Manjaka Ilafy ny
taom-pankalazana noho
ny jobilly volafotsiny. Ra-
hampitso Alahady dia
mpiasa 6 mianadahy
ihany koa no hanamarika
izany eny amin’ny Fjkm
Ankadifotsy. Mbola misy
mpiasa feno 25 taona nia-

Angalarin’ny mpangalatra ny voly eny an-tsaha 
toy ny katsaka.

Antohobe Betafo faritra Vakinankaratra  

Misy mangalatra ny karazam-
bokatra eny an-tsaha

Mirongatra indray ny halabotry ao amin’ny kaominina
ambanivohitra Antohobe, distrikan’i Betafo faritra Vaki-
nankaratra tato anatin’ny iray volana farany izay, ka
mampitaraina ny mponina any an-toerana. Ankoatra ny
vaky trano, ka mahavery ireo fitaovana sy kojakoja an-
tokantrano isankarazany dia lasibatra ihany koa ny vo-
katra any an- tsaha, nanomboka tamin’ny voalo-
handohan’ity volana martsa ity. Otazan’ireo olon-dratsy
avokoa rehefa vokatra miakatra, ka taorian’ny fahave-
rezan’ny tsaramaso sy ny katsaka dia ny vary an- ta-
nety indray no lasibatra, raha araka ny filazan’ny
solontenan’ny mponina avy ao amin’ny fokontanin’ny
Mahateloana izay nanao antso avo amin’ireo tom-
pon’andraikitra isan-tsokajiny mahakasika ity tsy fan-
driampahalemana mampitondra faisana ny tantsaha
any an-toerana ity.
“Voly nisasarana nandritra ny volana maro, nanda-
niana vola sy fotoana sy efa mba antenaina hiatrehana
ny fiainana andavanandro no afoy ao anatin’ny fotoana
fohy,” hoy hatrany ny fitarainany.

Mpamosavy malemy
Manao fiambenana hatrany ireo mponina any an-toe-
rana hatramin’izay nampirongatra ny tsy fandriam-pa-
halemana izay, saingy tsy mahasakana ireo mpanao
ratsy izany. Vao dify kely fotsiny ny mpiambina na raha
vao lasa ny tompon’ny voly dia milatsaka avy hatrany
ireo olon- dratsy. Ahiana ho mponina ao an-toerana
ihany araka izany no manao mpamosavy malemy ka
manao ity asa ratsy mampitondra faisana ny mpiara-
monina aminy ity.
“ Miara- mivory sy miara-miambina aminay ao ihany
ireo tontakely, ka tsy mahagaga raha mahafantatra
amin’ny antsipirihany ny paik’ady sy ny fandaharam-
potoanan’ny eto an-tanàna,” hoy hatrany ny lohara-
nom- vaovao izay tsy nisalasala naneho ny hatezerany,
ka nampitandrina ireo mpanao ratsy ny amin’ny mety
ho vokatry ny hatezeran’ireo mponina.
Ankoatra ny halabotry dia isan’ny  tanàna lalovan’ny
jiolahy matetika ihany koa ity fokontanin’ny Mahate-
loana, izay lalovan’ny lalam-pirenena faha 34 ity. Vao
herinandro lasa izay no nolalovan’ny andian- jiolahy
manodidina ny 30 isa indray tao an- toerana. Vaky nan-
dositra ny mponina raha vao nahita azy ireo, saingy na
toa efa nibaboka mialoha sahady aza izy ireo dia
mbola nanehoan’ireo jiolahy ny heriny tamin’ny ala-
lan’ny tifitra variraraka ihany. Soa fa tsy nisy ny aina
nafoy na ny naratra.

Ambinintsoa

Que le Sacré Cœur de Jésus soit loué, adoré et glorifié à
travers le monde pour des siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Fitahiantsoa R.

Dites cette prière 6 fois/ jour pendant 9 jours et vos
prières seront exaucées même si cela semble impossible.
N’oubliez pas de remercier le Sacré Cœur avec pro-
messe de publication quand la faveur sera obtenue.

25 taonan’ny Radio Fahazavana

Misy mpiasa tsy tafiditra anaty jobily

sana fa tsy tafiditra tao
anaty fankalazana. Mbola
hitohy moa izany fankala-
zana izany. Fa tsy hadino
ny mpanao gazety Lolot
Ratsimba izay efa nodi-
mandry ny taona 2020
izay fantatra tamin’ny fan-
daharana Apenjiky nia-
raka tamin’i Jaona Raoly
izay mbola mpanao ga-
zety ao amin’ny Radio Fa-
hazavana ankehitriny.
Vao tamin’ny taona lasa
koa moa no nodimandry
Harivola Rakotoarison
teknisiana, izay 25 taona
niasana ihany koa. An-
koatr’izay,  dia efa nisy
mpiasa tao no lasa mpi-
tandrina, niova taranja,
lasa mpandraharaha, ary
nisy ny tsy niverina int-
sony taorian’ny fikato-
nan’ny Radio Fahaza-
vana, noho ny fanonga-
nam-panjakana te to
amintsika. Raha tsiahi-
vina,   niverina nisokatra
ny Radio ny taona 2015
raha nikatona nandritry ny
dimy taona. Folo miana-
dahy ihany koa ireo
mpiasa nahitana tekni-
siana sy mpanao gazety

ary mpiambina no noga-
draina nandritry ny telo
volana mahery teny Anta-
nimora. Taorian’ny fivoa-
hana ny fonja, dia nilaza
malalaka ny foibe Fjkm, fa
afaka mitady fivelomana
avokoa ny rehetra ary
malalaka amin’izay heve-
riny fa mety ary tsy misy
olana. Tao ireo niasa ta-
min’ny haino amanjery
hafa, tao ireo namokatra
fandaharana, tao ireo
nanao asa hafa mihitsy.
Misy amin’ireo manao jo-
bily ankehitriny no niasa
tany amin’ny haino aman-
jery hafa. Raha fehezina,
dia 25 taona no niore-
nan’ny Radio Fahaza-

vana niaraka tamin’ireo
mpiasa, fa 20 taona no
tena niasa satria nikatona
5 taona ny Radio Fahaza-
vana. Zany hoe tsy to-
kony nisy fanavahana
izay rehetra niharitra ny
mafy tamin’izany, satria
Radion’ ny fiangonana io,
ka tokony ho fampandro-
soana ny olona rehetra sy
ny olona manontolo tokoa
satria ahiana ny fitiavan-
tena ho an’ny sasany, ka
lasa mampialangalana ny
hafa, satria tsy mitovy ny
tadin-dokanga. Andraikitry
ny foibe Fjkm ny fanapa-
han-kevitra momba izany.

Ny Valosoa

Que le Sacré Cœur de Jésus
soit loué, adoré et glorifié à
travers le monde pour des
siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Harena A.

Dites cette prière 6 fois/ jour pendant 9 jours et vos
prières seront exaucées même si cela semble impossi-
ble. N’oubliez pas de remercier le Sacré Cœur avec pro-
messe de publication quand la faveur sera obtenue.

Maro ireo mpanao politika, olom-piangonana, fiarahamonim-pirenena, masoivoho vahiny, nanatrika ny fihaonana nokarakarain’ny CENI 
teny amin’ny Novotel Alarobia-Ivandry omaly.

An-tsary misongadina Ny Valosoa Vaovao Helisoa

N
itombona tanteraka
ny voalazan’ny
mpanazatr’ny eki-

pam-pirenen’i Centra-
fr ique, Raoul Savoy,
tamin’ny valandresaka
nialohan’ny lalao nifanan-
drinan’ny ekipa notari-
hany tamin’ny Barea tetsy
Mahamasina tamin’ny
alarobia 22 martsa lasa
teo, fa tonga handresy ny
ekipam-pirenena Mala-
gasy izy ireo amin’ireo
lalao hifanandrinana
miantoana (alakamisy 23
sy alatsinainy 27 martsa
2023) mba hahatafitany
hiatrika ny CAN 2023
hatao any Côte d’Ivoire.
Dia nandresy tokoa ny
Barea ny “Les Fauves du

Ny ekipan’ny Barea an’i Madagasikara.

Orange Pro-League 2022-2023.

Rugby vehivavy Malagasy.

BAReA SY “LeS FAuVeS Du CeNtRAFRique”

Nitombona ny voalazan’ny mpanazatra Raoul 

Hisy hatrany ny lalao baolina kitra “Orange Pro-
League 2022-2023 izay miditra amin’ny andro faha-11
amin’ity faran’ny herinandro ity na eo aza ny fiatre-
han’ireo mpilalao sasantsany ny fanarahana ny eki-
pan’ny Barea de Madagascar any Cameroun
hanatanteraka ny lalao miverina hifanandrinanan
amin’i Centrafrique amin’ny alatsinainy 27 martsa 2023
ho avy izao. Mazava loatra fa ireo ekipa tsy ahitana
mpikambana ao amin’ny Barea ankehitriny no hiatrika
an’izany andro faha-11 izany. Fandaharan-dalao Von-
drona “Conférence Nord” Sabotsy 25 martsa 2023,
14:30- Tffc # Uscafoot (kianka sentetika Ambohidra-
trimo), Alahady 26 martsa 2023, 14:30- Cosfa football
sy ny Tia Kitra Fc (kianja sentetikan’i Mahitsy). Von-
drona “Conférence Nord” Alahady 26 martsa 2023, 14
:30-Dato Fc # Zanakala Fc (kianja sentetika Mana-
kara), 14:30-3Fb Toliara # Mama Fc Ilakaka (kianja
Maître Kira Andaboly).

Rainilita

“Orange Pro-League 2022-2023”   

Hisy hatrany ny lalao izay miditra amin’ny andro faha-11

Hanomboka anio sabotsy
eny amin’ny kianja Makis
eny Andohatapenaka ary
ho bôjo fa tsy hisy vidim-
pidirana ny fifaninanana
rugby vehivavy « Cham-
pionnat 1ère Division
Dame 2023 » eny izay
hiakaran’ireo ekipana
rugby vehivavy sangany

eto amintsika ankehitriny
dia ny Scb Besarety sy
Ftfa Antohomadinika ary
ny 3Fb fahasalamana sy
ny Ftm Mankajaray. Fan-
daharan-dalao amin’izany
: 13:00-Scb # Ftfa, 15:00-
3Fb # Ftm. Tsiahivina
kosa rahampitso alahady
26 martsa 2023, mbola

eny amin’ny kianja Makis
Andohatapenaka hatrany,
no hanarahana ny to-
hin’ny andro faha-2 eo
amin’ny f i faninanana
“Championnat de Mada-
gascar Elite Fédérale” so-
kajy lehilahy ahitana ny
fandaharan-dalao : 09:00-

Stm Savonnerire # Us
Ikopa Andohatapenaka,
11:00-Tam Anosibe # XV
Fa Ampasika, 13:00-Tfa
Anatihazo # Fbm Bema-
soandro, 15:00-3fb Faha-
salamana # Ftba Andoha-
tapenaka. 

Rainilita

Rugby « Championnat 1ère Division Dame 2023 » 

Hanomboka anio sabotsy eny Andohatapenaka

Championnat regional de Volley ball 

Analamanga 

Hitohy eny Betongolo sy 
Soanierana anio

Hotahina izay olona matoky an'i Jehovah, dia izay manana an'i Jehovah ho tokiny.

Jeremia 17:7

Ny TeNy FiaiNaNa

NY VALOSOA sy Mahasoa

Jus manala rarintsaina na stress

NY VALOSOA sy Mahaliana

Ny tanànan’i Maroantsetra 
distrikan’i Maroantsetra faritra

Analanjirofo

Saka fo  Ny Va loso a  

Petit pois sy akoho indray, no laoka amin’ny Sakafo
eto amin’ny gazetinao androany. Atao ridritra izany,
na atao ketsaketsa ihany koa. Dia mazotoa homana
tompoko.

Ny tanànan’i Maroantsetra distrikan’i Maroantsetra fa-

ritra Analanjirofo indray, no Mahaliana eto amin’ny ga-

zetinao androany. Renivohitry ny kaominina sy ny

distrikan’i Maroantsetra ity tanàna ity, iray amin’ireo

kaominina miisa 12 mandrafitra ny distrikan’i Maroant-

setra. Iva toerana izy satria amoron-dranomasina, 10

m ny haavony miohatra amin’ny ranomasina. Any Ma-

roantsetra no mifarana ny lalampirenena faha-5 (RN5),

miala avy any Toamasina, mandalo an’I Fenoarivo At-

sinanana, Soanierana Ivongo, Mananara Avaratra, mi-

paka any Maroantsetra. Any avaratra atsinanan’ny

faritra Analanjirofo no misy azy. Antimaroa ny mponina

any an-toerana, saingy ahitana ny foko rehetra eto Ma-

dagasikara ihany koa any. Vokatra any ny jirofo, ny la-

vanila, ny vary. Ny voankazo toy ny letchi, ny manga.

Misy mpanjono koa ny mponin’i Maroantsetra. Manana

seranam-piaramanidina ity tanàna ity.

Centrafrique” tamin’ny
lalao mandroso tamin’ny
alakamisy teo tetsy
amin’ny kianjan’i Maha-
masina ary tamin’ny isa
navesatra dia navesatra
3-0 be izao. Nahomby ny
fanomanana matotra na-

taon’izy ireo noho ny la-
zan’ny ekipan’ny Barea
tamin’ireny fifaninanana
CAN 2022 tany Algérie
ireny. Nibaribary kosa ny
tsy nahafahan’ny mpila-
laon’ny Barea CAN nia-
trika fampivondronana

niaraka ka hita ho tena tsy
nirindra mihitsy ny fiara-
han’ireo mpilalao « expa-
triés » sy « locaux » ta-
min’iny lalao tamin’ny ala-
kamisy iny ary dia tsy na-
hagaga raha ireny ny vo-
katra azo. Eto angamba
dia hindramina ny teny
nataon’ny mpanazatra ny
Barea Can, Nicolas Du-
puis, ka hilazana hoe :
“Na hotafita na tsia amin’
ny fifaninana Can 2023 ny
Barea dia tokony hoeritre-
retin’ny mpitantana ny
kitra Malagasy amin’izany
ny handinihana ny aoria-
nan’ny fialan’ity mpanaza-
tra ity amin’ny volana
septambra”. 

Rainilita

Jus manala rarintsaina na stress indray, no Mahasoa

eto amin’ny gazetinao androany. Zavatra ilaina: akon-

dro, fraise ary poire. Mixer-na atao jus ireo, ny maraina

vao mifoha iny no hisotroana azy.

Hitohy Betongolo sy Soanierana anio sabotsy 25
martsa 2023 ny fifaninanana volley-ball « Championnat
regional de Volley ball Analamanga » taona 2023 ka
samy hahitana lalao miisa 3 tsirairay avy any amin’ireo
toerana ireo anio. Fandaharan-dalao rehetra Kianja
R3A Betongolo : 1°-MMRS # SANTE, 2°-APMF #
MEDD, 3°-JUSTICE # MEF 1. Kianja CAPSAT Soanie-
rana : 1°-MEAH # PRM, 2°-PAOMA # MJS, 3°-A.N #
MEF 2.

Rainilita

FEstivAl DolA BEACH

Raikitra ny fanatontosana ny andiany faha-11

R
aikitra fa ho tonto-
saina hanomboka
amin’ny 07 ka ha-

tramin’ny10 aprily 2023
ho avy izao any any
amin’ny torapasik’i Vato-
mandry ny hetsika “Festi-
val Dola Beach » andiany
faha-11 ka nambaran’ny
filohan’ny fikambanana
Dola Beach mpikarakara
ny hetsika, Atoa Lay Mein
Alexandre, fa ho 4 andro
katroka tsy hiala eny
amin’ny tora-pasika no
hanatanterahana ny het-
sika rehetra voafaritra
hatao amin’ity “Festival”
ity. Hiakar himbon’antoka
amin’ny fikambanana
Dola Beach amin’izany ny
orinasa Telma mpano-
hana ofisialy, ny minisite-
ran’ny fizahantany Mala-
gasy, ny GasyStar ary ny
FMF. Amin’ny maha fia-
lan-tsasatra ny andro
amin’ireo fotoana voaton-
dro ireo , araka ny voa-
laza ten amin’ny valan-
dresaka hoan’ny mpanao
gazety natao teny amin’

ny Campus Telma Andra-
haro tamin’ny alakamisy
23 martsa 2023 lasa teo,
dia natokana hoan’ny Be-
sinimaro tsy an-kanavaka
(na zaza, na tanora, na
olon-dehibe) ity hetsika
ity. Tahaka an’ireo an-
diany teo aloha rehetra
dia ho hita ao amin’ity het-
sika ity ireo fanentanana
samihafa toy ny hetsika
ara-javakanto izay ho ha-
fanain’ireo artista maro ta-
rihan’i Wawa toy ny na-
hazatra sy handraisan’ny
mpanakanto Dôdola sy

Uelle zanany vavy izay
samy avy any ampitan-
dranomasina, ireo mpa-
nakanto Kaiamba tena
izy, fifaninanana vako-
drazana Betsimisaraka
ary koa ireo mpanakanto
avy ao an-toerana. Eo
amin’ny sehatry ny fifani-
nanana ara-panatanja-
hantena kosa dia hison-
gadinan’ny « Tournoi Na-
tional Telma Beach Soc-
cer » natokana hoan’ny
sokajy vehivavy, ny Beach
Soccer lehilahy hifante-
nana an’ireo mpilalao

handrafitra ny Barea
Beach Soccer hiatrika ny
lalaon’ny nosy 2023, ny
Atletisme Beach ary ny
Rugby Beach izay ho «
demonstration » ihany
aloha amin’ity andiany ity.
Eo koa ny fisafidianana
an’ireo ho “Miss et Mister
Dola Beach 11è edition ”
sy ireo “animation di-
verses” toy ny fivarotana
zava-pisotro sy tsakitsaky
isan-karazany ary koa ny
« bal populaire » hatao
eny amin’ny torapasika
hatrany. Marihana fa ny
hetsika « Carnaval dan-
cing et déguisé » manodi-
dina ny tanàna’i Vato-
mandry no hanombohana
ny hetsika amin’ny zoma
07 aprily 2023 hanom-
boka amin’ny 09 ora ma-
raina ary ny « Soirée de
clôture Beach party » ho
tontosaina amin’ny alatsi-
nain’ny Paska 10 aprily
2023 hanomboka amin’ny
09 ora alina no hamarana
azy. 

Rainilita

Notoloran’ny ambasadaoron’i Angletera miasa sy mo-
nina eto Madagasikara, Atoa David Ashley, fampitao-
vana ten amin’ny kianja Makis Andohatapenaka
tamin’ny alakamisy 23 martsa 2023 lasa teo, ireo mpia-
lalao rugby Malagasy mpikambana ao amin’ny Makis
à XV vehivavy sy ny Makis à 7 U 16 sy U 18 lehilahy.
Nitarika ny delegasiôna Malagasy nandray an’izany
fampitaovana izany ny filohan’ny Malagasy Rugby Ra-
kotomalala Marcel notronin’ireo mpiara-miasa aminy
niaraka tamin’ireo mpikambana ao amin’ireo mpila-
laon’ny Makis lahy sy vavy. Marihana tamin’ny alaka-
misy 23 martsa 2023 teo no fa nainga teny Ivato ny
delegasiôna Malagasy nisy an’ireo mpilalaon’ny Makis
à 7 U 16 sy U 18 lehilahy hamonjy ny fifaninana AROI
izay atao ao amin'ny Nosy La Réunion omaly 24 sy
anio 25 martsa 2023. Marihana fa ny ekipan’ny rugby
“Terres en Mêlées” U 18 vehivavy ihany koa dia ani-
san’ny hiatrika an’ity fifaninanana AROI 2023 ho ton-
tosaina atsy La Réunion ity. 

Rainilita

Ekipa rugby Makis Malagasy

Notoloran’ny ambasadaoron’i 
Angletera fampitaovana

Nandray an’ireo mpikambana ao amin’ny « Commis-
sion Minibasket de la FMBB » nandalo tany an-toerana
ny Ligim-paritry ny basikety any Alaotra Mangoro izay
nizara ny fampianarana momba ny « Minibasket » ta-
min’ny talata 21 martsa sy alarobia 22 martsa 2023
lasa teo. Ho fanombohana ny fandaharan'asan'ny «
Commission Minibasket » eto anivon'ny Fedrasiôna
Malagasin » ny Basikety baolina (FMBB) no anton’ny
fizarana fampianarana ity. Navondrona tao avokoa ireo
rehetra manana sekoly fampiofanana basketball (école
de basket) ao Ambatondrazaka toy ny Tanora 503, ny
RATAM, ny JAP MADA. Nizara roa ny fandaharan'asa
tamin'izany, ka ny andro voalohany dia natokana ho
an'ny "formation théorique" : nanazavana ny "philoso-
phie du Minibasket", " la préparation d'une séance
d'entraînement en Minibasket" , ary nofaranana ta-
min'ny fifanakalozan-kevitra. Ny andro faharoa kosa
dia nanaovana ny "séance pratique" teny ankianja. Ni-
farimbona tamin’ny fampiantrano sy fampitaovana ary
fanotronana an’ity hetsika ity ny DRJS, ny Ligy Alaotra
Mangoro ary ny Section basket Ambatondrazaka. Na-
maranana ny fotoana moa dia nisy ny fanolorana bao-
lina basikety ho an'ireo "école de basket" any
an-toerana. 

Rainilita

Faritra Alaotra Mangoro 

Nandray ny « Commission 
Minibasket de la FMBB »

Championnat Jeune 2022- Section de Football Tanà Ville

Hifampitaona eny amin’ny Elgeco Plus indray ireo katitakely

Hifampitaona eny amin’ny kianja
“Elgeco Plus Stadium By-Pass” in-
dray ireo katitakely avy amin’ireo
klioba samihafa eto Antananarivo
renivohitra hiatrika ny tohin’ny fifa-
ninanana « Championnat Jeune
2022 » karakarain’ny seksiôn’ny
baolina kitra Tanà Ville anio sa-
botsy 25 martsa 2023. Fandaha-
ran-dalao feno : Terrain A 13:00-
Eft # Ezama (6-7-8 taona), 13:30-
Rmd # A fd (6-7-8 taona), 14:00-
Fc Jim Miray # Lman Foot (6-7-8

taona), 14:30-Eft # Rmd (6-7-8
taona), 15:00-Afc # Lman Foot (6-
7-8 taona), 15:30-Fc Kiki # 3Fa
(11-12 taona), 16:00-Afc # Ezama
(13-14 taona), Terrain B 13:00-
Five Académie # Lman Foot (9-10
taona), 13:30-Eft # 3Fa (9-10
taona), 14:00- As Miangaly # 3Fa
(9-10 taona), 14:30-Eft # Fc Kiki
(11-12 taona), 15:00-Afc # 3Fa
(11-12 taona), 15:30-Afc # Ny Ant-
sika Foot (11-12 taona). 

Rainilita

“Rhefi “Sabotsy Namehana”: 

“Avaradrano ho an’i Jesosy Kristy” no tanjony… 

Ny taona 2010 no niorina
ny Fiangonana Rhefi Sa-
botsy Namehana, tari-
han’ny Pasitera Rahajari-
vonona Joel. Ity farany,
izay nandalina ny fiana-
rana ny baiboly sy ny
fomba fitantanana Fian-
gonana, nandritra, ny 07
taona. “Ny fahatsapana
izay nipololotra mafy tao
anatiko ny amin’ny hana-
fahana ireo olona eo am-
bany vahohon’ny Satana
noho ny fahotana man-
geja mafy azy ireo” no na-
nosika ahy namaly ny
antson’ny Tompo hiseha-
tra amin’ny asa fitoriana
filazantsara, hoy ny Pasi-
tera Rahajarivonona Joel.
Anisan’ny tarigetran’ny
fiangonana rahateo ny
hoe : “Avaradrano atoka-
na ho an’I Jesosy Kristy”. 
Olona sahirana ara-pive-
lomana no niatombo-
han’ny Fiangonana Rhefi
Sabotsy Namehana tany
ampiandohana, noho ny
fitahian’Andriamanitra
izay azo avy amin’ny fa-

nandratana vavaka ho
amin’ny fanambinana sy
fanafahana ary fanapa-
hana ozona anefa dia azo
ambara fa nandranto fa-
hombiazana teo amin’ny
seham-pihariana izy ireo
koa afaka mitondra ha-
trany ny anjara birikiny ho
amin’ny fanabeazam-
boho ny asan’ny Fiango-
nana. Tsy manavaka fi-
noana ny fiangonana. An-
dalana ho amin’ny fami-
tana tanteraka ny trano

fivavahana ankehitriny ny
Rhefi Sabotsy Namehana. 
Mifototra amin’ireo voara-
kitra anatin’ny baiboly,
araka izany, ny fampiana-
rana zarain’ireo mpitarika
eo anivon’ny Rhefi Sa-
botsy namehana. Nomari-
han’I Pasitera Rahajari-
vonona Joel fa nanova
fiainan’olona maro ho
amin’ny fanambinana, fa-
nafahana, fanapahana
ozona ary ny fanasitra-
nana ireo aretina miseho
amin’ny endriny maro toy
ny (rodia, diabeta, faha-
mombana, fahalemena
ara-batana, sns) ny he-
rin’ny finoana nombam-
bavaka tsy ankiato atao
eo anivon’ny Fiangonana.
Miaina sy mino ny he-
rin’ny Fanahy masina isa-
nandro vaky ireo mpino
eo anivon’ny Fiangonana
Rhefi Sabotsy Name-
hana. Mitsangana eo ani-
von’ity fiangonana ity
rahateo ireo sampana toy
ny fikambanan’ireo vehi-
vavy, lehilahy, sekoly ala-

hady (Ankizy). Izy ireo
izay samy mifanome ta-
nana mavitrika tokoa ho
amin’ny fanitarana ny
asan’Andriamanitra. Ny
zotom-pon’ireo olona ara-
han’ny hetaheta lalina ha-
hazo famonjena avy
amin’I Jesosy Kristy,
araka izany, no manosika
ireo mpino tonga miara-
mivavaka eo anivon’ny
Rhefi Sabotsy Name-
hana, isaky ny Alahady
tontolo andro sy ny Alaro-
bia tolakandro. Tsy fitadia-
vam-bola ny antom-pi-
sian’ny Rhefi Sabotsy Na-
mehana, hoy ny Pasitera
Joel fa ho famonjena ny
fanahin’ny Malagasy mba
samy ho mendrika han-
dova ny Lanitra isika mia-
nakavy. Tsy ho tanteraka
anefa izany raha tsy
manam-pinoana isika ary
mivavaka tsy mihamba-
hamba sy tsy ho menatra
hijoro mandrakariva amin’
ny finoana sy fanom-
poana an’Andriamanitra.
Lalasoa Razafindrakoto

Dola Beach Vatomandry.

« Football Jeune » teny amin’ny Elgeco
Plus By-Pass.

Ny Pasitera Rahajarivonona
Joel, mpitarika ny “Rhefi 

Sabotsy Namehana”. 

Mini-basket tany Alaotra Mangoro.

Fanolorana fampitaovana ny Makis teny Andohatapenaka.

HJRA (urgences) :
033 11 890 58 /

22 279 79

HOMI Soavinandriana :
22 397 51

Hopitaly Befelatanana :
22 223 84 / 22 6 N72 21

Hopitaly
Loterana Ambohibao :
22 441 88 /22 485 17

Clinique des Soeurs 
Ankadifotsy :22 235 54

Ambulances municipales :
22 200 40

Jirama: 
Telma : (22)3547 (n° vert) / 

Airtel :03 35 47 / 
Orange :032 32 3547

Pompiers :
Tél : 118/ 22 250 18/

22 225 66

Police : 
Hôtel Central de Police : 

17 / 22 227 35 /22 357 09

1° Arrondissement 
Tsaralalàna : 22 280 54

2°Ambanidia : 22 309 46
3°Antaninandro : 22 291 30

4°Isotry : 22 280 51
5°Mahamasina :22 280 48

6°Ambohimanarina :
22 225 52

7°67 Ha : 22 291 29
8°Analamahitsy : 22 493 25

Brigade criminelle : 
22 216 78 /22 210 29 / 

22 674 83 na 84 

GIR : 22 227 35 

Gazetim-baovao�miseho�
intelo�

isan-kerinandro
Vidiny:�600 Ar

Adiresy:�lot�T�70�Ankadindratombo

TALEN’NY FAMOAHANA�:
Rahelisoa A.

034 79 07600

MPANAO GAZETY

Politika:
Isambilo: 033 24 783 65

Rajo: 033 80 022 53
Andry Tsiavalona 032 07 744 55

Toe-karena�:
Aly : 033 18 382 88

Kolontsaina:
Aris: 034 17 460 53

Beharo : 032 02 557 89

Fanatanjahantena:
Lita: 033 41 557 69 

Mailaka:
gvalosoa@yahoo.com

NATONTAN’NY
Imprimerie�de�la�RN7

Fametrahana 1417-03-2023
Isan’ny natonta: 10 000

Tsy azo adika, na alain-tahaka, 
na antsaina ampahibemaso 

raha tsy ahazoana alalana vita 
soratanana avy amin’ny 

tompony

ANTSO FIARAHAMONINA KRISTIANA (AFK)

Lesoka lehibe ny tsy fanomezan-danja 
ny seha-pikarohanaPHARMACIES DE GARDE

25/03/2023 hatramin’ny
01/04/2023

- MANJAKARAY (Lot II D
Ter Manjakaray) 020 22
456 78/032 12 456 78

- TANA (Antsahavola)
020 22 207 17/033 05
207 17/034 05 207
17/032 05 207 17

- MAHASOAVA (Près
BNI Antsakaviro) 020 22
329 85/034 14 525 52

- SAKAIZA (Antohamadi-
nika) 034 92 159 03/032
12 002 03

- ANALAKELY (En face
TAHALA RARIHASINA)
020 22 236 81/ 033 90
338 34 /  034 48 788 96

Mpiandry
raharaha

E
ny amin’ireo sekoly
ambony, indrindra
any amin’ireo tsy

miankina amin’ny fanja-
kana, dia maro ny fikaro-
hana ampanaovina ny
mpianatra. Maro araka
izany ihany koa ireo teti-
kasa mivoaka avy amin’
izany. Misy amin’ireo se-
koly sasany no mampa-
hafantatra izany tetikasa
voakaroky ny mpianatra
ao aminy izany isan-
taona. Ny tsikaritra, saiky
ny ankamaroan’izy ireo
dia mifandraika amin’ny
olana sy ny filan’ny fire-
nena avokoa eo amin’ny
sehatra maro samihafa.
Izany hoe, tetikasa miton-
dra vahaolana avokoa ary
tena ilain’ny fiarahamo-
nina sy ny firenena no en-
tin’izy ireo. Ny hita koa
anefa, dia tsy mba mihe-
vitra ny fifandraisana
amin’ireny sekoly ambony
ireny mihitsy ny fanja-
kana, indrindra eo amin’
izay seha-pikarohana vi-
tan’ny mpianatra izay.
Hany ka miady irery ny
tomponandraikitry ny se-
koly amin’ny fanatantera-
hana ny pitsopitsony
ara-taratasy rehetra amin’

ny fomba iarovana ny te-
tikasan’ny mpianatra ao
aminy, indrindra ireo men-
drika izany. Any ivelany
anefa, amin’ireo firenena
mandroso sy matanjaka,
dia ezahin’ny fitondrana
mihitsy ny mifandray
amin’ny sekoly toy ireny
sy mitily ireo voka-pikaro-
hana na tetikasa ilainy sy
mampandroso ny fire-
neny. Mazava loatra, fa
misy fahabangana na le-
soka lehibe mihitsy amin’
ity sehatra ity eto amin’ny
firenena. 
Tsy eo anivon’ny sekoly
ihany anefa no misy izay
seha-pikarohana ilain’ny
firenena izay, fa na eo ani-
von’ny fiarahamonina iha-
ny koa. Ahitana na ahe-
noina izany avy amin’ny
sokajin’olona maro sami-

hafa. Manao izany ny Ma-
lagasy na dia tsy omena
toerana na lanja amin’ny
fampandrosoana ity fire-
nena ity aza. Iaraha-ma-
halala mantsy, fa mirona
be dia be amin’ny vahiny
hatrany ny mpitondra na
eo amin’ny famatsiam-
bola na fampiasam-bola,
na amin’ny sehatra famo-
ronan’asa. Ireo seha-pi-
karohana na tetikasa
vitan’ny mpianatra amin’
ny sekoly ambony na ireo
eny amin’ny fiaraha-mo-
nina anefa, dia tena ha-
rena be tokoa ary fototra
iray ho amin’ny sehatra
famoronan’asa eto amin’
ny firenena. Ahafahana
ihany koa izany, mazava
loatra, miàla amin’ny fian-
kinan-doha amin’ny any
ivelany. Mila manova
fomba fijery sy toe-tsaina
ary politika fampandro-
soana araka izany ny
mpitondra na izay mikasa
hitondra firenena. Manan-
kambara sy atolotra ny
amin’izany koa anefa ny
Vovonana AFK, izay tsy
antokom-pivavahana na
fiangonana, ary tsy ma-
nao politika. 

Aris Ny SK Association, tetsy Anosibe Angarangarana. 

BL = Bory Loha

BR = Bory Rambo

MIV = Mivadika

MIK = Mikorontana

Misy ny teny Malagasy ofisialy sy ny

tenim-paritra

Ohatra : Valy = Vady

Mitsivalana
- Sambatra

- Avia

- BOA – Mi

- Niasa

- Tadidiny

- Sir(a) – Rano

(miv)

-  Adidy (miv) –

OO

Mitsangana
- Sabotsy

- Avo – Dia (miv)

- Miandry

- Bà – II

- Kadoa

- TV – Sin(y)

- Manao

- Ady

- Ory (miv)

Mitsivalana

1. Tokony ho hainao 2. Mpanondro – Daroka (miv) – Bibilava
3. Seho – Antsasaky ny fito 4. Eny (mi) – Solfa – Mando 5. Fi-
taovana samihafa – Haja sy voninahitra (miv) 6. Lavitra –
Haingo 7. Mampisafidy – Avy amiko 8. Atao @ sakafo (miv) –
Banky 9. Havana – Mitovy 10. Mpanondro – Abidia – Lakroa

Mitsangana

A.Fitarafana B. Ao ambadikareo D. Varahina, volamena – Tso-
foka E. Efa antitra – Mandà F. Lolo – Anisan’ny naoty G. Iray
sy iray – Hita amin’ny biby H. Efatra Romana – Tsipahanay I.
Foto-tongotra – Indry, ise J. Tsy tsaroako – Ariary K. Atody –
Mandrara – Tsy sahy intsony

Mitsivalana

1.Korontana 2. Adala – Vono 3. Mi-
tempo – Ti 4. Aorian(a) 5. Oviala –
Ala 6. Ti (ona) – Sikina 7. Tale (miv)
– Aho 8. Ny – NB – Vata (miv) 9. Da-
dakely 10. Mahay

Mitsangana

A Kambotenda B. Ody – Vilia D. Ratsy
– Do E. Elo (miv) – Antsa (miv) F. Na-
maly – BK G. Poaka – EM H. Rova (miv) –
Ala I. No – Hitanay (miv) J. Antalaha 
K. Anio (miv) - Ovay

Valiny Teny mifanaraka 0427

Notantera-

hina

Mpisolo tena

Nikisaka

Mpanondro

Bibilava

Maimbo sy

masiso (miv)

Maharitra

Ilaina

Kila

Tany sy 

fanjakana

Narovana

Esotra

Kianteny

(miv)

Ariary

Triatra

Atao @ laoka

Tsy marina

(miv)

Tafo vy

Tolotra

Fivoriam-be

Anosibe Angarangarana

Mpanasa lamba miisa 200 nizaran’ny
SK Association fampitaovana

Nahazo koveta, "Seau", borosy, lovia, zinga  isaky ny
olona ireo vehivavy mpanasa lamba miisa 200, etsy
amin'ny Fokontany Angarangarana Anosibe ny Alaka-
misy maraina teo. Hetsika  ara-tsosialy nokarakarain'ny
fikambanana "SK Association", ho fanampiana ara-pi-
taovana ireo renim-pianakaviana mpanasa-lamba,
mba hahafahan'ireto farany miatrika ny asa fivelomany.
Nanazava Andriamatoa Fitiavanjanahary Stephanie
Kennedy, Tale jeneralin'ny fikambanana "SK Associa-
tion", fa nosafidian'izy ireo ny vehivavy mpanasa
lamba, satria ireto farany no mahery fo misahirana mi-
tady vola sy mamelona ny ankohonany ao antokan-
trano. Nanohy fanazana ny Tale jeneralin’ny "SK
Association",  fa ny vahaolana ara-tsosialy ho an'ny
mpiara-belona no tanjon'ny fikambanana, ankoatran'ny
fampiroboroboana ny sehatra fambolena sy fiompiana
ary ny jono, mba hiteraka asa ho an'ny tanora sy ny
olona marefo ara-pivelomana. Nijoro tamin'ny fomba
ofisialy tamin'ny taona 2019 ity fikambanana ity ary
miisa 1500 ireo mpikambana ao amin'ny   "Sk Asocia-
tion" manerana ny Nosy.

Franck Razakambelo

Nanatrika ny fihaonana nokarakarain’ny CENI teny amin’ny Novotel Alarobia-Ivandry, ny FFKM, ny filoha Marc Ravalomanana, 
ny filoha Hery Rajaonarimampianina, Siteny Randrianasoloniaiko, Hajo Andrianainarivelo, Pasitera Mailhol,…

